
Infurmaziuns dalla suprastanza communala digl cumegn d’Albula/Alvra 

 

november / december 2025 

 

o Albula/Alvra: La suprastanza ò examino ed approvo diversas dumondas da biagier 

an procedura ordinaria scu er an procedura da lubientscha da biagier simpla.  

 

o Casti Plus: I vign delibero en addendum agl contract tranter igl cumegn d’Albula/Alvra e 

las Ovras electricas digl martgea da Turitg concernent la participaziun alla societad per 

l’ovra electrica «Casti Plus» ed ulteriouras prestaziuns per mangs dalla radunanza com-

munala.  

 
o Brienz/Brinzauls: Project da translocaziun – credit da planisaziun CHF 390'000: alla 

radunanza communala digls 11 da december 2025 vign proponia d’approvar igl credit da 

planisaziun da CHF 390'000 per la translocaziun Brienz/Brinzauls. 

 
o Brienz/Brinzauls: Sanaziun «Our dalla bova Vasarauls» – approvaziun digl credit da 

CHF 850'000: La suprastanza communala decida da sottametter alla radunanza 

communala digls 11 da december 2025 d’approvar igl credit da CHF 850'000 per la sa-

naziun «Our dalla bova Vasarauls». 

 
o Albula/Alvra: Budget 2026/chint d’investiziuns 2026: La suprastanza communala ò 

approvo e delibero igl budget 2026 cun en surple d’expensas da CHF 856'100 ed igl 

chint d’investiziuns 2026 cun investiziuns nettas da CHF 3'801'000 per mangs dalla ra-

dunanza communala digls 11 da december 2025 cun la proposta d’igl approvar. 

 
o Albula/Alvra: Pe da taglia 2026: La suprastanza communala decida da lascher igl pe 

da taglia per igl onn 2026 sen 100 % dalla taglia da cantun simpla e da proponer 

chegl alla radunanza communala.  

 
o Albula/Alvra: BewG – regulaziun dallas quotas 2026: La suprastanza communala 

decida da proponer alla radunanza communala digls 11 da december 2025 da la-

scher la quota da BewG per igl cumegn d’Albula/Alvra sen 100 %. 

 
o Albula/Alvra: La suprastanza communala deliberescha la glista da tractandas ed igl 

messadi per la radunanza communala digls 11 da december 2025.  

 
o Alvagni vischnanca: WBG Alvra – introducziun dalla procedura da planisaziun da 

quartier per las parcellas nr. 197 / 140: La suprastanza communala decida da prepa-

rar ed introdueir la procedura da planisaziun da quartier. L’incumbensa vign surdada 

a Stauffer & Studach Raumentwicklung, 7000 Coira. 

 
o Alvagni Bogn: Tgesa da scola viglia – Cresta Arno, Surava: Igl contract da compra 

per la parcella nr. 318 (tgesa da scola viglia) vign approvo. 

o Alvaschagn: Metter an cabels la lengia aint igl liber tgi magna alla staziun da trafo 

dalla Punt da Solas – dumonda da credit: La suprastanza communala approvescha 

en credit da CHF 75'000.00 per igl ancablamaint dalla lengia aint igl liber. 

 
o Brienz/Brinzauls: Galareia da drenascha – accumpognamaint ecologic dalla con-

strucziun 2025/2026: La suprastanza communala approvescha en credit da CHF 

95'000.00 e la surdada da lavour alla AUIN AG, La Nicca-Strasse 6, 7000 Coira. Chel 

credit è gio cumpiglia aint igl credit dalla galareia da drenascha.  

 
o Casti: Tgesa da scola Cumpogna: EW – ramplazzamaint lengia d’affluenza: La su-

prastanza communala approvescha en credit da CHF 37'716.50 e la surdada da lavour 

alla Ardüser Bau AG, Alvagni vischnanca ed alla Elektro M. Andreoli GmbH, Casti.  

 
o Center da Sanadad Savognin SA, cumegn da Surses: contribuziun da menaschi: La 

suprastanza communala decida da paer ena contribuziun da menaschi unica.  

 
o Casti: Protecziun cunter ava gronda Dalmeras – studi da concept: La suprastanza 

communala approvescha en credit da CHF 19'000.00 e decida da surdar la lavour alla 

AUIN AG, La Nicca-Strasse 6, 7000 Coira. 

 
o Casti: ewz – veia d’access Veia da Prada – contract da transferimaint da proprietad: 

Igl contract è nia approvo dalla suprastanza communala. 

 
o Regiun Alvra: Allianza da taglia: La suprastanza communala decida – per mangs 

dalla radunanza communala – d’approvar la cunvigna da prestaziun e da surdar igl 

register da taglia digl cumegn d’Albula/Alvra per igl 1. da schaner 2027. 

 
o Uniun d’interess ARA Casti: Budget 2026: La suprastanza communala approvescha 

igl budget 2026. 

 
o Uniun d’interess ARA Alvra: La suprastanza communala accepta igl chint annual 

2024 ed igl preventiv 2026. 

 
o Albula/Alvra: Lescha davart l’utilisaziun da veias d’alp, fons, prada e gôt – re-

stricziuns da traffic: La suprastanza communala approvescha l’ordinaziun da traffic, 

tgi ò anc da neir publitgeida. 

 
o Albula/Alvra: Cumplettaziun veias da transport – elaboraziun digl project general: La 

suprastanza communala lubescha en credit da CHF 24’000.00 e surdat l’incumbensa 

alla Planisaziun Sonder SA, Veia Davos Clavo 7, 7462 Salouf. 

 
o Brienz/Brinzauls: Veia da Brinzauls – scumond da carar e da tgaminar: La supra-

stanza communal approvescha en decret dalla Pulizeia cantunala digl cantun Gri-

schun.  

 

o Brienz/Brinzauls: Sistem da survigilaziun 2025-2028 – mandat d’experts cunseglia-

ziun FWD dumonda da credit supplementar/dumonda da surdada: La suprastanza 

communala dat la lubientscha d’augmentar igl plafunamaint digls costs contractual 

dalla  BTG Büro für technische Geologie AG, Sargans, da CHF 38'112.70 (incl. TPV) per 

CHF 23'685.35 sen nov CHF 61'798.05 (incl. TPV). 

 



 

o Scalem superiour Val d’Alvra: Chint annual 2024/2025: La suprastanza communala 

approvescha igl chint annual 2024/2025. 

 
o Casti – tgesa da scola Cumpogna: Ramplazzamaint dalla reit / WLAN: La suprastanza 

communala approvescha en credit da CHF 32’000.00 scu er CHF 1'500.00 per igls costs 

da mantignamaint; l’incumbensa vign surdada a Triulzi AG, Bergün. 

 
 

o Brienz/Brinzauls: Translocaziun preventiva – prefinanziaziun: La suprastanza com-

munala autorisescha tractativas davart finanziaziuns transitoricas. 

 
o Albula/Alvra: Revisiun total dalla constituziun communala: La revisiun totala dalla 

constituziun communala vign deliberada per l’approvaziun antras la radunanza 

communala digls 29 da schaner 2026. 

 
o Albula/Alvra: Revisiun parziala dalla lescha da votaziun e d’elecziun: La revisiun par-

ziala dalla lescha da votaziun e d’elecziun vign discutada e deliberada unanima-

maintg per la radunanza communala digls 29 da schaner 2026.  

 
o Albula/Alvra: Radunanza communala digls 29 da schaner 2026: La glista da tractandas 

ed igl messadi vignan deliberos. 

 
o Albula/Alvra: Daintist da scola – disdetga dallas cunvignas da prestaziun: La supra-

stanza communala concluda – sen recumandaziun digl cunsegl da scola – da disdeir 

igl mandat da prestaziun per la fegn digl onn da scola 2025/26 sen igls 31 da fana-

dour 2026. 

 
o Uniun Kibe Laibella: Canorta d’unfants Capriola – adattaziun dalla cunvigna da pre-

staziun: La suprastanza communala approvescha la sottascripziun d’ena cunvigna 

da prestaziun adattada alla midada dalla lescha.   

 

La suprastanza communala d’Albula/Alvra 


